
diqqatga sazovordir. Bu toʻgʻrisida u “Qadimgi tarixlarning eng qadimgisi va mashhuri bashariyatning 
boshlanishidir”[4], – deb yozadi. 

Millat tarbiyasi hamma zamonlarda ham eng dolzarb masala boʻlib kelgan. Sharq mutafakkirlari 
farzand tarbiyasiga, odil hukumdor tarbiyalashga, valiaxd va shaxzodalarni tarbiyalashga va axloqli va aqil 
zakovatli oʻgʻil qizlarni tabiyalashga kata etibor berishgan. Jumladan: “Kalila va dimna” nomi bilan 
mashhur boʻlgan xindlarning “Panchatantra” (Besh hikmat), “Toʻtinoma” nomi bilan shuxrat qozongan 
“Shukasaptati” (Toʻtining yetmish hikoyasi),Yusuf hos Hojibning “Qutadgʻu bilig” (Baxt saodatga 
yoʻllovchi bilim), Muslixiddin Sadiyning “Guliston” va “Boʻston”, Nosiriddin Rabgʻuziyning “Qissasi 
Rabgʻuziy”, Alisher Navoiyning “Maxbub ul-qulub” (Koʻngillarning sevgani), “Hayrat ul-abror”(Yaxshi 
kishilarning hayratlanishi),Gulxaniyning “Zarbulmasal” kabi oʻnlab durdona asarlari asrlar mobaynida 
farzandlar tarbiyasida dasturulamal vazifasini oʻtab kelmoqda. Bu asarlar necha-necha avlodga poklik, 
rostgoʻylik, juvonmardlik fazilatlarini singdirib kelayotgani sir emas. Unsurulmaoliy Kaykovus qalamiga 
mansub “Qobusnoma ”asari Sharq xalqlari orasida ma’lum va mashhur[5]. 

XV asr oxiri XVI asr boshlarida yashab ijod etgan mashhur bobolarimmizdan yana biri Mavlono 
Muhammad Qozidir. Muhammad Qozining asosiy asari “Silsilat ul-orifin va tazkirat us-siddiqin” boʻlib, 
koʻpincha qisqacha “Silsilat ul-orifin”deb yuritiladi. Risolada mamlakatda tartib va barqarorlik boʻlishi 
uchun podshoh amal qilishi lozim boʻlgan muhim shartlar, podshoh va fuqarolarning oʻzaro munosabatlari, 
davlat siyosatining oʻziga xos nozik va murakkab tomonlari haqida mulohaza yuritiladi[6].  

Xulosa qilib aytganda ushbu asarlarni yozilishiga jamiyatni va davlat boshqaruvini yildan-yilga 
takomillashtirish zarurligi taqazo etgan. Bizning fikrimizcha, bugungi kunda rahbar kadrlarni yaratishda, 
davlat boshqaruviga oid yaratilayotgan qonunlarda ushbu asarlarning mazmun mohiyatidan kelib chiqib 
yaratilsa davlat boshqaruvida sifat ko‘rsatgichi yanada yuqoriroq bo‘ladi.  

O‘ZBEKISTONDA 1925-1954 –YILLARDA SANOAT SOHASIDA AMALGA OSHIRILGAN 
TADBIRLAR VA ULARNING NATIJALARI 

(Qashqadaryo va Surxondaryo viloyatlari misolida) 
B.Sh.Mamatqulov, PhD, Iqtisodiyot va pedagogika universiteti, Qarshi 

 
Annotatsiya. O‘zbekiston janubiy hududlari  Qashqadaryo va Surxondaryo viloyatlarida 1925-1954- 

yillarda sanoat sohasida amalga oshirilgan tadbirlar va ularning natijalari gaz-oltingugurt sanoatining yuzaga 
kelishi va rivojlanish tarixi ilmiy asosda tahlil qilingan.  

Kalit so‘zlar: O‘zbekiston SSR, to‘qimachilik, mashinasozlik, energetika, o’gir sanoat, fabrika, kimyo 
sanoati, zavod, infrastruktura, fabrika. 

Аннотация. Анотированная история появления и развития газосернистой промышленности 
в южных регионах Узбекистана, в Кашкадарьинской и Сурхандарьинской областях, была 
проанализирована на научной основе по мерам, реализованным в промышленной сфере в 1925-1954 
годах. 

Ключевые слова: Узбекская ССР, текстиль, машиностроение, энергетика, 
обрабатывающая промышленность, фабрика, химическая промышленность, завод, 
инфраструктура, фабрика. 

Abstract. The history of the emergence and development of the gas-sulfur industry in the southern 
regions of Uzbekistan, in the Kashkadarya and Surkhandarya regions, was analyzed on a scientific basis 
by the measures implemented in the industrial sphere in 1925-1954 and their results. 

Key words: Uzbekistan SSR, textile, machinery, energy, manufacturing, factory, chemical industry, 
factory, infrastructure, factory. 

O‘zbekistonda 30-yillarda ham sanoat qurilishi sur’atlarini asossiz ravishda jadallashtirish tendensiya 
davom ettirildi. Respublika iqtisodiyotida mamlakatning asosiy paxta bazasi sifatida ixtisoslashuvi yanada 
kuchaytirildi. Shuningdek, to‘qimachilik, mashinasozlik, energetika, kimyo sanoati, ipakchilik, uzumchilik 
va umuman qishloq xo‘jalik mahsulotlarini qayta ishlash korxonalarini ko‘paytirish vazifalari qo‘yildi. 
O‘zbekistondagi sanoat korxonalari asosan Markaz manfaatlariga muvofiq tashkil etilib, mintaqa aholisi 
uchun zarur bo‘lgan zavod va fabrikalar qurish masalasi hech kimni qiziqtirmadi. Urushdan oldingi besh 
yilliklar davrida sanoatning xalq xo‘jaligida egallagan salmog‘i 1928-yildagi 43 foizdan 1940-yilda 70 
foizga yetdi. Ammo sanoat Markaz tasarrufida edi. Masalan, 30 yillarning o‘rtalarida O‘zbekistondagi 
korxonalarning 90 foizi  ittifoq tasarrufida bo‘lgan [1, 8]. Ikkinchi besh yillikda 189 ta sanoat korxonasi 
ishga tushirildi. Bu davrda O‘zbekiston og‘ir sanoati uchun 365,7 mln rubl yoki xalq xo‘jaligiga sarflash 
rejalashtirilgan mablag‘ning 17,6 foizi mazkur tarmoqga ajratildi. Ip, gazlama, ipak yigiruv, tikuvchilik, 
mo‘ynachilik, poyafzal, qishloq xo‘jaligi mashinasozligi sohalariga oid zavod va fabrikalar O‘zbekiston 
uchun mutloqo yangi edi. 1933-yili O‘zbekiston sanoat korxonalarining 40 foizi Toshkent okrugi, 31,4 foizi 
Farg‘ona, 11,1 foizi Zarafshon, 6 foizi  Qashqadaryo, 5,3 foizi Surxondaryo, 6,4 foizi Xorazm okrugiga 
to‘g‘ri keldi [2, 4]. 1940-yil O‘zbekiston sanoat korxonalarining viloyatlar bo‘yicha joylashuvida aksariyat 
sanoat korxonalari Toshkent, Farg‘ona va Samarqand hududida faoliyat yuritgan bo‘lsa, Qashqadaryo, 
Surxondaryo va Xorazm hududlarida sanoat korxonalar sonining kamligi bilan izohlanadi. Yirik sanoat 
korxonalarining hududlar kesimida joylashuvidagi nomuvofiqliklarining sababi sifatida bizningcha: 

Birinchidan, hududlarda yashagan aholi soni bilan bog‘liq xolda, aholi zich yashagan hududlarda 
sanoat korxonalari  ko‘proq tashkil etildi; 

Ikkinchidan, O‘zbekiston hududida 1925-yilga qadar ham sanoat korxonalari mavjud edi, Buxoro va 
Xorazmdagi sanoat korxonalarining tashkil etilishidagi sustkashlik monarxiya tizimining asoratlari sifatida 
izohlansa, Turkiston o‘lkasida Farg‘ona va Toshkent okruglarida sanoat korxonalari tezkorlik bilan qurildi; 

Uchinchidan, Markazning manfaatlari, qolaversa o‘lka boyliklarini tashib ketish borasida temir 
yo‘llar mavjud bo‘lgan hududlarda sanoat korxonalarining tashkil etilishi ayni muddao edi; 

To‘rtinchidan, infrastruktura ya’ni elektr energiyasi, yo‘l, shuningdek, kadrlar tayyorlash masalasida 
o‘rta maxsus hamda oliy o‘quv yurtlarining tashkil etilishi ham hududlardagi sanoat korxonalarining soniga 
qarab belgilandi.  

 Beshinchidan, Farg‘ona, Toshkent va Samarqand viloyatlarida azaldan hunarmandchilik rivojlangan.  
Tog‘-kon sanoati ham so‘zsiz bu davrda tinimsiz rivojlantirib borildi. Toshko‘mir qazib chiqarish va 

undan sanoatda foydalanish yildan yilga oshirib borildi. Masalan, 1934-yil 1500 ming rubl, 1934-yil 2380 
ming rubl, 1935-yil 3970 ming rubl, 1936-yil 5925 ming rubl, 1937-yil 8000 ming rubllik toshko‘mir ishlab 
chiqarildi. 1933-yildan 1930-yilga qadar toshko‘mir ishlab chiqarish 570 foizga ko‘paydi.  O‘zbekistonda 
ko‘mirni sanoat ulushida qazib olish 1930-yillarning oxiridan boshlandi. 1932-1937-yillarda O‘zbekistonda 
toshko‘mir ishlab chiqarishda o‘sish jarayoni kuzatildi. Masalan, Norin №1 shaxtasida toshko‘mir ishlab 
chiqarish 1933-1937-yillarda 100 ming tonnadan 700 ming tonnaga, Shurab №8 shaxtasida toshko‘mir 
ishlab chiqarish shu yillarda 100 ming tonnadan 500 ming tonnaga ko‘paydi [3, 219].  

O‘zbekistonda boy xom ashyo manbalari bo‘lishiga qaramay, XX asrning     30-yillariga qadar kimyo 
sanoati deyarli bo‘lmagan. Ohak kuydirish, o‘simlik bo‘yog‘i olish, oltingugurt ishlab chiqarish, ishqoriy 
moddalar tayyorlash, savdogarlik bilan shug‘ullangan bir qancha kichik korxonalar faoliyat olib borgan.  

Zamonaviy kimyo sanoatining vujudga kelishi Farg‘ona vodiysidagi Sho‘rsuv oltingugurt konining 
ishga tushirilishi bilan boshlandi. 1932-yildan Chirchiq elektr kimyo kombinati qurilishi boshlanib, bu 
korxona 1940-yil oktabrdan mahsulot bera boshladi. Shu yili respublikaning jami sanoat mahsuloti hajmida 
kimyo sanoati hissasi 0,8 foizga teng bo‘ladi, bu sanoat sohada band bo‘lgan ishchilar esa 1,5 foizini tashkil 
etdi.  Ikkinchi va uchinchi besh yillik davrda ham O‘zbekistonda paxtachilikni rivojlantirish uchun barcha 
chora-tadbirlar ko‘rildi. Paxta ekin maydonlari kengaytirib borildi. 1933-yil O‘zbekiston bo‘yicha 795671 
tonna paxta yetishtirilgan bo‘lsa, 1937-yil bu ko‘rsatkich 1116325 tonnaga yetdi. Farg‘onada 431 246 
tonnadan, 588300 tonnaga, Xorazmda 46151 tonnadan, 75400 tonnaga ko‘paydi. Farg‘ona vodiysida bu 
yillarda paxta maydoni bor yo‘g‘i 4,6 ming gektarga ko‘paytirgan bo‘lsa. Hosildorlik esa 34 foizga oshirildi. 
Xorazmda esa hosildorlik 60 foizga oshiriladi.  

1934-yil O‘zbekiston paxta tozalash zavodlari 37 tani tashkil etib,  ulushi 45 foizi Farg‘ona, 18 foizi 
Zarafshon vohasi, 13 foizi Toshkent, 11 foizi Xorazm, 8 foizi Surxondaryo va Qashqadaryo, 5 foizi Buxoro 
viloyatiga to‘g‘ri keldi [4, 302]. 

Paxta ittifoqi markaziy shaharlari to‘qimachilik fabrikalar uchun asosan xom ashyo bo‘lganligi 
tufayli, uni ishlab chiqarish ko‘paytirib borildi. Shuningdek, paxta tolasi ishlab chiqarish ham yildan yilga 

oshirildi. 1924 – 1925-yilda 64,5 ming tonna paxta tolasi tayyorlangan bo‘lsa, 1940-yil 538 ming tonna 
tayyorlandi. Respublika bo‘yicha ishlab chiqarilgan paxta tolasining 178,4 ming tonnasi Andijonga, 98,2 
ming tonnasi Farg‘onaga, 21 ming tonnasi Surxondaryo, 36,3 ming tonnasi Xorazm viloyatiga 7,8 ming 
tonnasi Qashqadaryo hisobiga to‘g‘ri keldi.  1937-yildan sun’iy ipakdan gazlamalar to‘qish boshlandi. 
O‘zbekistonda qadimdan poyafzal tayyorlashning o‘ziga xos usullari va an’analari mavjud edi. Poyafzal 
tikuvchi kosiblar qo‘lda aholining turli qatlamlari uchun har xil andozalarda etik, maxsi, kavush tikkanlar. 
Birinchidan poyafzal fabrikasi 1927-yil Toshkent shahrida ochildi. 1935-yil shu shaharda ikkinchi poyafzal 
fabrikasi ishga tushirildi. Bu turdagi korxona 1938-yil Buxoroda, 1939-yil Samarqand, To‘rtko‘l, Termiz 
shaharlarda, 1940-yil Andijon, Qo‘qon, Chirchiq, Namangan shaharlarida kichik hajmdagi payafzal 
fabrikalari ishga tushirildi.  

30-yillarda mahalliy hunarmandchilik rivojlantirish ikkinchi darajali masalaga aylandi. Respublikada 
hunarmandchilik artellari soni yildan yilga kamayib bordi. Masalan, 1933-yil O‘zbekistonda 
hunarmandchilik soniyellari 495 ta bo‘lsa, 1938-yil ular soni 321 taga tushdi. 1938-yili hunarmandchilik 
soniyellari 402,7 mln rubllik mahsulot ishlab chiqardi. Sovet davlat baliqchilik sanoatiga muayyan e’tibor 
qaratdi. Mazkur sanoat tarmog‘i asosan Qoraqalog‘iston ASSR yo‘lga qo‘yilgan bo‘lib, 1928-yil 123,0 
ming rubl, 1937-yil  2,1 mln rubl ajratildi[5, 271].   

1934-yil Mo‘ynoq baliq zavodiga 1436 ta ishchi faoliyat olib bordi.  Bu zavod 1933-yil 565 ming 
rubllik, 1940-yil 1826 ming rubllik mahsulot ishlab chiqardi. Mo‘ynoq go‘sht-baliq konserva zavodi 
qurilishi 1935-yil boshlandi. Sobiq Ittifoqdagi eng yirik baliq urug‘i tozalaydigan zavod Nukusda 1934-yil 
ishga tushirildi. 1937-yilda Termizda yog‘, 1938-yilda esa non zavodi, 1939-yilda Denovda vino zavdolari 
ishga tushirildi. 

Sobiq SSSR tomonidan amalga oshirilgan sanoatlashtirish siyosati natijasi sifatida ayrim tarixchilar, 
xususan sovet davri tadqiqotlarida besh yillik rejalar sobiq SSSRning sanoatlashtirish siyosatidagi muhim 
bosqichlari sifatida e’tirof etiladi. Urushgacha 3 ta besh yillik rejalari ya’ni, birinchi besh yillik (1928-1932-
yy), ikkinchi besh yillik (1933-1937-yy), uchinchi besh yillik (1938-1942-yy) rejalari qabul qilingan. 
Mazkur besh yillik rejalar davrida amalga oshirilgan ishlar bo‘yicha tarixchilar mamlakatning 
sanoatlashuviga baho berishlari, industriya sohasida ma’lum natijalarga erishilganligini e’tirof etishlari 
tabiiy. Biroq, biz tomonimizdan O‘zbekistonda amalga oshirilgan sanoatlashtirish davrini ikki davrga 
ajratgan xolda, tahlil va tadqiq etish taklif etiladi:  

Birinchi davr. 1925-1932-yillar. Bu davr sanoatlashtirishning sun’iy ravishda jadallashtirilishi va 
uning oqibatlari sifatida O‘zbekiston SSRda sanoat qurilishidagi zarur nisbatlar buzilishi, ma’muriy 
buyruqbozlik, noaniq topshiriqlar, mutaxassis kadrlar tanqisligi, sanoat sohasida oliy o‘quv yurtlari va 
ishchilarning malaka oshirish tizimini yaratilmaganligi, amalda bajarib bo‘lmaydigan vazifalarning 
belgilanishi bilan izohlanadi.       

Ikkinchi davr. 1933 – 1941-yillar. Mazkur davr O‘zbekistonda amalda yirik sanoat korxonalarining 
tashkil etilishi, mashinasozlik, energetika, kimyo sanoati, ipakchilik, uzumchilik va umuman qishloq 
xo‘jalik mahsulotlarini qayta ishlash korxonalarining barpo etilishi, og‘ir sanoatning rivojlanishi bilan 
izohlanadi.  

Ayrim xorijlik tadqiqotchilar tomonidan SSSRda amalga oshirilgan sanoatlashtirish siyosatiga ijobiy 
baho berilib, sanoat ishlab chiqarishning mutlaq hajmlari bo‘yicha XX asrning 30-yillari oxirida SSSR 
dunyoda AQShdan keyin 2-o‘rinni egallaganligi ta’kidlanadi. SSSRda sanoat texnologiyasi yaratilishi 
mumkinligi, shuningdek, G‘arbdan farqli o‘laroq SSSRda bozor iqtisodiyoti va fuqarolik jamiyati yo‘q edi.  
V.Lelchuk “SSSRni sanoatlashtirish: tarixi, tajribasi, muammolari” nomli risolasida SSSRdagi 
sanoatlashtirish jarayoniga yuqori baho berib, quyidagi fikrlarni bildiradi:  

 Birinchidan, SSSRda sanoat o‘zgarishi ikkinchi darajali xarakterga ega edi. Rivojlangan 
mamlakatlarga qaraganda ancha kechroq amalga oshirilganligi sababli, yangi qurilgan va rekonstruksiya 
qilingan korxonalarda chetdan eksport qilinadigan uskuna va texnologiyalar, shuningdek, mehnatni tashkil 
etish usullari qo‘llanilgan.  

 Ikkinchidan, ishlab chiqarishning sanoat turi dastlab iqtisodiyotning ayrim tarmoqlarida shakllanishi 
mumkin. Sanoatlashtirishda og‘ir va mudofaa sanoatining ustuvor rivojlanishiga e’tibor qaratildi. 

 Uchinchidan, sanoat texnologiyasi yollanma mehnatdan ortiqcha qiymat olish uchun yaratilgan va 
kapitalistik ekspluatatsiya vositasi bo‘lib xizmat qilgan. Stalinistik model, asosan, sotsialistik bayroq ostida 
dastlabki sanoat kapitalizmini qayta ishlab chiqardi. 

 To‘rtinchidan, 70-yillarga qadar sovet jamiyatining muhim xususiyati uning kelajakka intilishi, 
qo‘rquv va dahshatga dosh berishga tayyorligi, o‘z farzandlari va umuman kelajak avlodlari uchun porloq 
kelajak uchun qat’iy intizom va g‘ayriinsoniy texnologiyalarga bo‘ysunish edi”.  

Xullas, O‘zbekistonda urushdan oldingi yillarda ham sanoat sohasini jadallashtirish tendensiyasi 
respublika iqtisodiyotining sobiq Ittifoqning asosiy paxta bazasi sifatidagi ixtisoslashuvi yanada avj 
oldirildi. Bu davrda O‘zbekiston xalq xo‘jaligida sanoat ishlab chiqarish salmog‘i yildan yilga oshib borgan 
bo‘lsada, ammo eng asosiy sanoat korxonalari ittifoq tasarrufida bo‘lib, u turdagi korxonalarning salmog‘i 
barcha sanoat korxonalarining 90% ni tashkil qildi.  

Annotatsiya. Mazkur maqolada ta’lim, ma’rifatning rivojida madarasalarning o‘rni, xususan, eng 

yirik va qadimiy ilm-fan markazi bo‘lgan – Buxoro amirligidagi madrasalar faoliyati yoritib berilgan. 
Kalit so‘zlar: Madrasa, Buxoro, tarbiya, talaba, guruh, mudarris, a’lo, avsat, madaniyat, ma’rifat, 

ta’lim. 
Аннотация. В данной статье освещена роль медресе в развитии образования и просвещения, 

в частности, деятельность медресе в Бухарском эмирате, который является крупнейшим и 
старейшим центром науки. 

Ключевые слова: Медресе, Бухара, образование, студент, группа, преподаватель, отлично, 
авсат, культура, просвещение, образование. 

Abstract. This article highlights the role of madrassas in the development of education and 
enlightenment, in particular, the activities of madrassas in the Bukhara Emirate, which is the largest and 
oldest center of science. 

Key words: Madrasah, Bukhara, education, student, group, teacher, excellent, Avsat, culture, 
enlightenment, education. 

 
Madrasalar ta‘lim tizimi har qanday ijtimoiy sohani rivojlantirishda o‘ziga xos omil bo‘lib hizmat 

qiladi. Yillar davomida shakllangan ta’lim tizimini yangicha ko‘rinishda barpo etish va rivojlantirishga 
alohida e'tibor qaratildi. Ushbu yo`nalishdagi harakatlarni amalga oshirishda Buxoro amirligi 
madrasalaridagi ta’lim tizimi ham o‘ziga xos rol o‘ynagan. Buxoro dunyo sivilizatsiyasiga beshik bo‘lgan 
shaharlardan biridir. O‘zbekiston Prezidenti Sh.M.Mirziyoyev madrasa va ilm markazlari ijtimoiy 
hayotdagi yuksak mavqeni alohida ta’kidlab, ularning o‘ziga xos ma’naviyatni  yuksaltirishda “ … 
mintaqamiz, avvalambor, bugungi O‘zbekiston zamini islom ilm-fani va madaniyatining qadimiy 
beshiklaridan biri hisoblanadi. Xalqimizning ana shunday boy tarixiy, ilmiy, ma'naviy merosini har 
tomonlama o‘rganish, jahon afkor ommasiga keng tanishtirish, eng muhimi, islom dinining asl 
insonparvarlik mohiy0atini chuqur ochib berish maqsadida tashkil etilgan ilm markazlari tashkil etishni” 
davr taqozo etishiga alohida e’tibor qaratdi[1]. Yurtimizning qadimiy shaharlaridan bo‘lgan Buxoro ham 
o‘zining ko‘p sonli madrasalari bilan nom taratgan. Shaharga turli yerlardan ilm olish uchun ko‘plab 
talabalar kelgan, shu sababli “talabalar shahri” deb nomlashgan. Bu an‘ana keyingi asrlarda ham davom 
etgan. Shu sababli aksariyat mualliflar Buxoro haqida so‘z ketganda, avvalo, uning shu jihatiga katta e’tibor 
qaratganlar. Xususan ashtarxoniylar davri muarrixi Maxmud ibn Vali (XVI asr) Buxoroning ilm tarqatuvchi 
markaz sifatidagi xizmatini shunday baholaydi: “Olimlarning ko‘pligidan, uni olimlar va ilm-fan bulog‘i 
deb ataydilar”. Buxoroga XIX asrda safar qilgan E.K.Meyendorf esa Buxoroning islom olamida tutgan 
o‘rnini quyidagicha ta‘riflaydi: “O‘zining ko‘plab maktablari, olimlari hamda muqaddas qadamjolari 
sababli musulmonlarning ziyoratgohiga aylangan. Ehtimol shuning  uchun u “sharif” nomiga sazovor 
bo`lgandir”. Rus sayyohi N.Xanikov o‘z esdaliklarida Buxoroni yirik ilm-fan va ma‘rifat, diniy bilimlar 
markazi sifatida ta‘riflab: “Buxoro ilm tarqatuvchi markaz hisoblangan va hisoblanadi”, deydi. J.Kunits ham 

